
REPUBLIKA E SHQIPËRISË

MINISTRIA E PUNËVE TË BRENDSHME

DREJTORIA E PËRGJITHSHME E POLICISË SË SHTETIT

KABINETI I DREJTORIT TË PËRGJITHSHËM TË POLICISË SË SHTETIT

SEKTORI PËR KOMUNIKIMIN ME MEDIAN DHE PUBLIKUN
Tiranë, më 08.06.2026
Lënda:        Kthim përgjigjje
Drejtuar:    Rrjetit “Safe Journalists”
Në përgjigjje të pretendimeve tuaja, informojmë:
-Lidhur me ankesën e gazetares Marsi Korreshi se është goditur nga uji me presion, gjatë kohës që raportonte nga vendngjarja, shprehim keqardhjen tonë për shqetësimin ose pengesën që i është shkaktuar gjatë kryerjes së detyrës së saj.
-Theksojmë se veprimet ligjore të ndërmarra nga ana e Policisë më datë 8 maj 2026 kishin si synim vetëm neutralizimin e një grupi individësh që po sulmonin forcat e rendit, me lëndë molotov, piroteknike etj, duke rrezikuar seriozisht jetën e punonjësve të Policisë të angazhuar, dhe për këtë arsye u vendos vënia në përdorim e mjeteve të kontrollit të turmës, si makina ujëhedhëse. Efektet e përdorimit të kësaj mase prekën indirekt edhe gazetarë, por theksojmë se nuk ishte aspak qëllim në vetvete i shërbimeve të Policisë, pengimi apo cenimi i punës së medias. Përdorimi i kësaj mase nga Policia e Shtetit është bërë konform procedurave standarde të punës.
Policia e Shtetit shpreh keqardhje për pasojat ndaj gazetarëve nga përdorimi i ujit me presion, duke shprehur predispozicionin e vazhdueshëm për bashkëpunim e bashkërendim me gazetarët, me qëllim që raste të tilla të parandalohen ose minimizohen. Policia e Shtetit kërkon mirëkuptimin dhe bashkëpunimin e gazetarëve për të ndjekur ecurinë e tubimeve në drejtim të përshkallëzimit të situatës nga përdorimi nga tubuesit i lëndëve molotov ose lëndëve piroteknike. 
Me rritjen e intensitetit të veprimeve të dhunshme nga tubuesit, Policia e Shtetit është e detyruar të përdorë masat përkatëse (ujin me presion etj), me qëllim neutralizimin e autorëve të veprave penale. Para përdorimit të tyre, Policia e Shtetit iu bën thirrje të qarta me megafon/qendër zëri, protestuesve për të ruajtur qetësinë, dhe në thirrjen e dytë, kur është i detyrueshëm përdorimi i makinës ujëhedhëse ose mjeteve të tjera, Policia iu bën thirrje me megafon/qendër zëri drejtpërdrejt gazetarëve, për të marra masa për mbrojtjen e pajisjeve të punës së tyre dhe të vetes së tyre, duke i vënë në dijeni se do të përdorë makinën ujëhedhëse ose mjete të tjera. Gjithashtu, sqarojmë se përdorimi i këtyre mjeteve bëhet pas disa thirrjeve të bëra nga punonjësit e Policisë, qytetarëve dhe gazetarëve.

Theksojmë se gazetarët nuk kanë qenë objektiv i ndërhyrjes së drejtpërdrejtë në asnjë rrethanë dhe në asnjë tubim, dhe se Policia e Shtetit respekton dhe mbron lirinë e shprehjes dhe sigurinë e punonjësve të medias. Përmirësimin e këtij standardi vazhdon programi i trajnimit i punonjësve të Policisë. Në këtë kuadër mund të përmendim edhe zhvillimin në Akademinë e Sigurisë të trajnimit me temë “Mbi masat për garantimin dhe mbrojtjen e të drejtave të gazetarëve dhe përfaqësuesve të medias gjatë tubimeve dhe aktiviteteve të tjera të kësaj natyre”, në datat 19, 20, 21, 22 maj 2026, në të cilin u përfshinë 4 grupe me punonjës policie të nivelit të parë drejtues, nivelit të mesëm drejtues dhe nivelit zbatues (në total 116 punonjës policie).

Faleminderit për mirëkuptimin!
Drejtoria e Përgjithshme e Policisë së Shtetit

